
Кондак 1


	Избранный подвижниче и истинный служителю Христов, поставленный Господом на свещнице Церковной в святительском служении, людей светом веры озарял еси, все силы души своея и великия дарования им отдавая, и в спасительном подвиге затвора своего непрестанною любовию к чадом своим сердца их согревая. И нас просвети светом мудрости своея, святителю Христов досточудный, да зовем ти:


	Радуйся, святителю отче Феофане, затворниче и христианского жития златословесный учителю!





Икос 1


	Ангельскою кротостию и великою любовию объемлемый к Богу и людем, подвиг иноческого смирения и пастырского служения подъял еси, святителю наш предивный. С покорностию воле Божией данный Господом дар мудрости возрастил еси и людем во спасение сим даром самоотверженно послужил еси. Ублажая труды твоя, вопием ти:


	Радуйся, от младенчества Господу сердце свое отдавый;


	Радуйся, паче всего Господа возлюбивый;


	Радуйся, на него единого все упование возложивый;


	Радуйся, от юности премудростию Божиею свой разум напитавый; 


	Радуйся, Господу всего себе на служение предавый;


 	Радуйся, святителю отче Феофане, затворниче и христианского жития златословесный учителю!





Кондак 2                                      


	Видя душу твою, исполненную Божественною любовию к Создателю своему и Богу, Господь Промыслитель вопламенил еси ю великим стремлением к иноческому житию, и ты, святителю Божий, последуя небесному призыву, еще во дни юности своея, твердо стал на путь великого смирения и отречения от мира сего, предав себя всецело воле Божией, поя ему: Аллилуиа!





 Икос 2


	Разумением книжной премудрости щедро от Бога одаренный, ты непрестанно обогащал еси ум свой познанием творений святых отец и подвижников веры и благочестия, почерпая в них великую силу и свет духовный. Мы же, прославляя мудрость твою, со умилением к тебе взываем:


	Радуйся, любовию ко господу пламеневший;	Радуйся, во смирении великом юность свою проведший;


	Радуйся, кротостию своею для всех примером послуживый;


	Радуйся, иноческое житие избравый;


	Радуйся, всего себе на служение Богу отдавый;


	Радуйся, святителю отче Феофане, затворниче и христианского жития златословесный учителю!





Кондак 3


	Сила Божия, в тебе пребывающая, еще на ранней стези твоей ярким пламенем благодати душу твою осветившая bbи в святительском сане тя благоукрасившая, даровала людем тя, пастыря добраго, о спасении душ их пламенно радевшего и Господу неустанно поющего: Аллилуиа!





Икос 3


	Имея в сердце Единого Господа, с великою радостию, посвятив жизнь свою на служение делу Христову спасения рода человеческого, ты, угодниче Божий, отдал все сокровище своего разумения и духовного опыта в послушание Богу своему, уча и наставляя всех прибегающих к тебе с верою. И мы, ублажая труды твоя, во спасение душ наших подъятые, вопием ти сице:


	Радуйся, велией мудростию Господом напоенный;


	Радуйся, в трудах подвижничества искушенный;


	Радуйся, смирения и кротости великий носителю;


	Радуйся, воле Божией всецело себя предавший;


	Радуйся, Божие милосердие твореньми своими прославивший;


	Радуйся, святителю отче Феофане, затворниче и христианского жития златословесный учителю!





Кондак 4


	Буря смятения исполнила еси сердца чад паствы твоея, внегда позна стремление твое их оставити, дабы подвигу затвора всецело себя посвятити, и в нем пребывая в непрестанном подвижничестве, посте и молитве, невозбранно поя Господу Сил: Аллилуиа!





Икос 4


	Слыша людие об уходе твоем в пустыню Вышенскую, зело скорбяще о сиротстве своем, почитая тя, пастыря добраго, Богом им данного, с любовию о их душах радевшаго, со слезами приходили к тебе, прося молитв и богодухновенных поучений твоих. Приими и от нас похвалы сия:


	Радуйся, во святительстве своем отцем милостивым пастве своея бывый;


	Радуйся, непрестанно о благе паствы своея попечение имевый;


	Радуйся, со слезами умиления с ней разлучивыйся;


	Радуйся, тишину и богомыслие паче всего возлюбил еси;


	Радуйся, обители Вышенския яркий светильниче;


	Радуйся, святителю отче Феофане, затворниче и христианского жития златословесный учителю!





Кондак 5


	Боготечною звездою явился еси ты, святителю мудрый, во обители иночестей, души спасения своея ради безмолвия пустынного жития вожделев и в нем непрестанным подвигом подвизаясь и примером добрым всей братии являсь, научая всех непрестанно пети Господу: Аллилуиа!





Икос 5


	Принося Христу Богу сердце свое, всецело любовию к Нему объятое, ты душу свою предуготовал стать обиталищем Святого Духа, в великом смирении и кротости подвиг свой иноческий подъемля, непрестанными трудами являя пример истинного подвижнического жития христолюбивым чадом, на тя взирающим, Почитая в тебе истинного служителя Божия и избранника, Им возлюбленного, и мы вопием ти сицевая:


	Радуйся, источниче любве ко Господу неиссякаемый;


	Радуйся, светильниче пресветлый, в пустыни возсиявший;


	Радуйся, сердце свое в послушание отдавший;


	`Радуйся, воздержания мудрый учителю;


	Радуйся, о душах людских добрый рачителю;


	Радуйся, святителю отче Феофане, затворниче и христианского жития златословесный учителю!





Кондак 6


	Проповедник неустанный, истин Божиих мудрый вещателю, воистину был еси ты на святительском служении, просвещая и наставляя паству свою, ты и в затворе не оставил еси духовным водительством всех, притекающих к свету мудрости твоея богодухновенными словесы своими, всех пети научая: Аллилуиа!





Икос 6


	Возсияла еси в пустыне звездою велией мудрость твоя, пречудный угодниче Христов. Из затвора, тя сокрывшаго, потекли реки живых словес твоих; Божиим изволением открылся источник благодатных поучений, наполняющий всякаго жаждущаго и с верою к нему притекающаго. Приими и от нас, святителю Божий, похвалы сицевые:


	Радуйся, устами своими мудрость Божию вещавый; 


	Радуйся, тояже мудростию всех напоивший;


	Радуйся, в подвизех иноческого жития пребывавший;


	Радуйся, грехов людских мудрый искоренителю;


	Радуйся, в добром преуспеянии неустанный водителю;


	Радуйся, святителю отче Феофане, затворниче и христианского жития златословесный учителю!





Кондак 7


	Хотяй всем человеком спастися и Царствия Божия достигнути, ты, пастырю добрый, в своем отречении от мира и строгом затворе обрел великий источник вдохновения, подражая Пастыреначальнику Христу, дерзновенно и невозбранно служил еси людем, поя Господу: Аллилуиа!





Икос 7


	Новаго видя в тебе подвижника и угодника Христова, Царствия Божия сердцем своим постигшаго, величайшаго смирения и кротости достигшаго, души людския и больныя и страждущия с надеждею устремили взор свой на пустынь, тебе от очей их скрывшую, в чаянии помощи и велией мудрости твоей благодатной. И мы, возжаждавшия ея, вопием ти тако:


	Радуйся, ангельской чистоты на земли достигл еси;


	Радуйся, кротостию духа своего всех покорил еси;


	Радуйся, омраченныя умы просветивый;


	Радуйся, незлобия дивный наставниче;


	Радуйся, к подвигу милосердия людей призывал еси;


	Радуйся, святителю отче Феофане, затворниче и христианского жития златословесный учителю!





Кондак 8


	Странный для многих, но дивный для любящих Господа подвиг твой, святителю благий, полнаго послушания в житии нестяжательном, отданием неустанному труду и непрестанному богомыслию; мы, видя сие во умилении сердец наших благодарно поем Господу: Аллилуиа!





Икос 8


	Весь был еси всем, святителю Божий, пастырем и отцем, учителем и наставником в неумолкаемом благовестии златословесных устен твоих. И мы, чада твоя духовныя, благодарно вопием ти:


	Радуйся, росою Духа Божия напоенный;


	Радуйся, светом благодати Божией осененный;


	Радуйся, уме богопознания достигший;


	Радуйся, миром души твоея Господа постигший;


	Радуйся, благодатию своею всех умилявший;


	Радуйся, святителю отче Феофане, затворниче и христианского жития златословесный учителю!





Кондак 9


	Всем был еси примером богомудрого жития о едином на потребу, како душу свою чистою храминой Духу Святому соделати, в великих подвизех преуспевал еси, от силы в силу восходил еси, возгревая сердце свое непрестанною молитвою Иисусовой и воспевая Господу: Аллилуиа!





Икос 9


	Витией сладкозвучной глас твой кроткий и мудрый для всех был еси, услаждая слух внимавших тебе с велией верою, ты силою поучений твоих вел еси их непрестанною стезею тесною в самоотречении к подвигу послушания, научая их правде Божией и Царствию Его. Приими от нас, благий учителю, благодарения сицевая:


	Радуйся, святителю Божий смиренный и кроткий;


	Радуйся, пастырю благий и чадолюбивый;


	Радуйся, в пустыни яко крин сельный процветший;


	Радуйся, тишину затвора спасительную возлюбивший;


	Радуйся, благий водителю душ смятенных;


	Радуйся, святителю отче Феофане, затворниче и христианского жития златословесный учителю!





Кондак 10


	Спасти хотяй род человеческий от греховных тенет, ты, Божий угодниче, просветил еси умы, ищущих правды, путие тайной победы в брани невидимой и венец вожделенный благаго конца показавый людем, поющим с тобою Богу: Аллилуиа!





Икос 10


	Стена еси крепкая, ты еси воистину, святителю Божий, в творениих своих богодухновенных, для каждой души, черплющей в мудрости твоей великое себе руководство и течение жизни своея, направляющей по стези, тобою указанной, по единому пути ко спасению. Возсылая благодарения Богу за неустанное о душах наших твоем попечении, тако взываем ти:


	Радуйся, ангельского жития на земли достигший;


	Радуйся, в сослужении ангельстем святую Литургию совершал еси;


	Радуйся, ангельскою кротостию сиявший;


	Радуйся, чистоты сосуд благословенный;


	Радуйся, правды Божией учителю дерзновенный;


	Радуйся, святителю отче Феофане, затворниче и христианского жития златословесный учителю!





Кондак 11


	Пение всехвальное приносим ти, святителю благий и кроткий Божий угодниче. Восхваляем тя, прославившаго подвигами и житием своим святое Имя Создателя и Бога нашего, да воспоем Богу: Аллилуиа!





Икос 11


	Светозарное житие твое в затворе протекшее не скрылось от людских сердец, жаждущих правды и Божией истины. Благий конец жития твоего, безмятежный и мирный велием светом озарил весь пройденный святительский многотрудный путь твой, соделавший тя воистину сосудом Божией благодати. И мы, с умиленным сердцем, в благодарении глаголем ти:


	Радуйся, в кончине твоей святительский сан твой прославивший;


	Радуйся, до последнего дыхания своего Господу своему послуживший;


	Радуйся, обители своея дивное украшение;


	Радуйся, страны Тамбовския и Шацкия мудрый просветителю;


	Радуйся, паствы Рязанския похвало и радование;


	Радуйся, святителю отче Феофане, затворниче и христианского жития златословесный учителю!








Кондак 12


	Благодатию Божиею щедро озаренный и ею пастве твоея в земном житии твоем мудре послуживый, ты, дивный и кроткий святителю, не остави и нас, уповающих на предстательство твое пред Господем на небеси, идеже предстоиши в немолчном славословии, взывая Богу: Аллилуиа!





Икос 12


	Поюще подвиги твоя, озарившия велиим светом твой жизненный путь отречения любве ради ко Господу своему, мы, святителю Божий, кроткий и милостивый, с упованием взираем на тя, яко на небесного покровителя нашего и великого о нас предстателя пред престолом Господа славы, умиленно взываем ти: 


	Радуйся, угодниче Божий, пресветлый и милостивый;


	Радуйся, моление верных тебе николиже отринувший;


	Радуйся, рабе Христов и любимиче Божий;


	Радуйся, иноков наставниче премудрый;


	Радуйся, святителю, в скорбех наших быстрый утешителю;


	Радуйся, святетелю отче Феофане, затворниче и христианского жития златословесный учителю!





Кондак 13


	О, всеблагий святителю Феофане, кроткий, богомудрый наш учителю! Приими от нас малое сие приносимое тебе моление и душ наших благодарное восхваление. Не забуди нас грешных в молитвах твоих святых, да, уповая на них, непрестанно взываем Господу Сил: Аллилуиа! (Трижды)





Икос 1


	Ангельскою кротостию и великою любовию объемлемый к Богу и людем, подвиг иноческого смирения и пастырского служения подъял еси, святителю наш предивный. С покорностию воле Божией данный Господом дар мудрости возрастил еси и людем во спасение сим даром самоотверженно послужил еси. Ублажая труды твоя, вопием ти:


	Радуйся, от младенчества Господу сердце свое отдавый;


	Радуйся, паче всего Господа возлюбивый;


	Радуйся, на него единого все упование возложивый;


	Радуйся, от юности премудростию Божиею свой разум напитавый; 


	Радуйся, Господу всего себе на служение предавый;


 	Радуйся, святителю отче Феофане, затворниче и христианского жития златословесный учителю!





Кондак 1


	Избранный подвижниче и истинный служителю Христов, поставленный Господом на свещнице Церковной в святительском служении, людей светом веры озарял еси, все силы души своея и великия дарования им отдавая, и в спасительном подвиге затвора своего непрестанною любовию к чадом своим сердца их согревая. И нас просвети светом мудрости своея, святителю Христов досточудный, да зовем ти:


	Радуйся, святителю отче Феофане, затворниче и христианского жития златословесный учителю!


�






Месяца января 10-й день.


Святителя Феофана, епископа Тамбовского


Тропарь, глас 8


	Православия наставниче,/////// благочестия учителю и чистоты, Вышенский подвижниче, святителю Феофане богомудре, писаньми твоими Слово Божие изъяснил еси и всем верным путь ко спасению указал еси, моли Христа Бога спастися душим нашим.





Кондак, гл.4


	Богоявлению тезоименитый, святителю Феофане, учении твоими многия люди просветил еси, со ангелы ныне предстоя престолу Святые Троицы, моли непрестанно о всех нас.





�



М О Л И Т В А


святителю Феофану Вышенскому





	О святителю, отче Феофане, земли нашея славо и радование! Приими сея смиренныя и теплыя моления нас грешных, любовию почитающих тя. Зря исполнившийся на тебе глагол Господень: “””Прославляющия Мя прославлю”, со умилением припадаем ко святым мощем твоим, силу целебную имущим, якоже избранника Божественныя благодати ведуще, взываем ти сице: благослови убо и помилуй, архиерею истинного Бога, державу нашу Российскую, воинам мужество непоколебимое даруй, и вся люди безпечальны сохрани и в покаяние приведи. Младенцем воспитание благое даждь, юные научи, болящим и скорбящим здравие испроси, нам же всем радость о Господе присную подаждь да вси благодарно тя ублажаем, глаголюще тако:	Величаем тя, святителю отче Феофане и чтим святю память твою, ты бо молиши о нас Христа Бога нашего. Аминь!

